Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Dabid Anaut Peña jaunak egindako galderaren erantzuna, Foru Diputazioak emana, Aragoiko telebistaren emisioak ikusi ahal izan daitezen Aragoiko Autonomia Erkidegoarekin inolako hitzarmenik edo akordiorik egoteari buruzkoa. Galdera argitaratu zen 2016ko maiatzaren 13ko 68. Nafarroako Parlamentuko Aldizkari Ofizialean.

Iruñean, 2016ko ekainaren 3an

Lehendakaria: Ainhoa Aznárez Igarza

ERANTZUNA

EH Bildu Nafarroa parlamentu-taldeari atxikitako foru parlamentari Dabid Anaut Peña jaunak idatzizko galdera egin du Aragoiko telebistaren emisioak ikusi ahal izateko Aragoiko Autonomia Erkidegoarekin dauden hitzarmenei buruz (9-16/PES-00201). Hauxe da horri buruz Herritarrekiko eta Erakundeekiko Harremanetarako kontseilariak ematen dion informazioa:

Nafarroako Foru Komunitateak eta Aragoiko Autonomia Erkidegoak inongo hitzarmen edo akordiorik ez dute Aragoiko Telebistaren emisioak ikusi ahal daitezen.

Bi erkidegoek indarrean dute, 2009ko ekainaren 15etik, lankidetzarako protokolo orokor bat, zeinak, Aragoiko telebista-emisioak berariaz aipatzen ez badira ere, modu orokorrean aurreikusten baititu honako lankidetza-ekintza hauek:

– Bi erkidegoen garapen ekonomiko, sozial eta kulturala erraztuko dituzten proiektu komunak sustatzea.

– Lurralde mugakideetako herritarrei ematen zaien arreta eta dauden baliabideak hobetzen dituzten eta lurralde horietan dauden baliabideen eta tresnen koordinazioa sustatzen dituzten ekintza komunak garatzea.

– Bi aldeen arteko eta beste autonomia erkidego batzuekiko komunikazioak hobetzen dituzten azpiegituren exekuzioa bultzatzea.

– Informazio-trukea errazten dituzten informazioaren eta komunikazioaren teknologiak garatzea.

– Bi erkidegoetako profesionalentzako esperientzia-trukea eta prestakuntza jarduketa bateratuak sustatzea.

– Norberaren erkidegotik kanpoko lurralde-esparruan ematen diren zerbitzuen jarraipena bideratzen duten tresnak garatzea.

– Bi erkidegoen zerbitzu berekien kudeaketaren eta prestazioaren kalitatea hobetzea bilatzen duen beste edozein ekintza.

Instalazioei buruzko galderaren bigarren atalari dagokionez, nabarmendu beharra dago Nafarroako Foru Komunitatearen lurraldean bi telekomunikazio-zentro badaudela Aragón TVren (Aragoiko telebista publikoa) seinalea emititzen dutenak. Honako toki hauetan daude biak:

• Arangoiti (Leire).

• Elomendi.

Bi zentroak Cellnex Telecomek instalatu zituen eta berak kudeatzen ditu, Aragonesa de Servicios Telemáticos (AST) Aragoiko enpresa publikoaren enkarguz.

Bi zentro horiek Aragón TVren emisio-zentrotzat aitortuta ditu Industria, Energia eta Turismo Ministerioak, eta haien eginkizuna da Aragoiko telebistaren emisioak osatzea, Aragoiko lurraldetik teknikoki nekez estal litezkeen Aragoiko lurralde batzuetan. Horretarako, bi zentro horiek emititzen dute Lurreko Telebista Digitalaren Plan Tekniko Nazionala onesten duen irailaren 19ko 805/2014 Errege Dekretuan Aragoiko Autonomia Erkidegoari esleitutako frekuentziak erabiliz.

Hori guztia jakinarazten dizut, Nafarroako Parlamentuko Erregelamenduaren 194. artikuluan ezarritakoa betez.

